
Na osnovu ¢lana 17. Zakona o Vije¢u ministara Bosne i
Hercegovine ("Sluzbeni glasnik BiH", br. 30/03, 42/03, 81/06,
76/07, 81/07, 94/07 i 24/08) i ¢lana 97. stav (2) Zakona o zZigu
("Sluzbeni glasnik BiH", broj 53/10), Vije¢e ministara Bosne i
Hercegovine, na prijedlog Uprave za indirektno oporezivanje,
na 2. sjednici odrzanoj 23.02.2012. godine, donijelo je

ODLUKU )
O PROVODENJU CARINSKIH MJERA ZA ZASTITU
PRAVA NOSIOCA ZIGA

GLAVA L. OPCE ODREDBE

Clan 1.
(Predmet)

(1) Ovom Odlukom blize se propisuje postupak provodenja
carinskih mjera koje Uprava za indirektno oporezivanje (u
daljnjem tekstu: UIO) preduzima:

a) uvezis robom koja je predmet carinskog postupanja
pri uvozu, tranzitu ili izvozu, a za koju postoji
osnovana sumnja da se njome povreduju iskljuciva
prava propisana Zakonom o zigu (u daljnjem tekstu:
povreda ziga), kao prava intelektualne svojine,

b) u vezi s robom iz tacke a) ovog stava za koju je
pravosnaznom odlukom nadleznog suda utvrdeno da
povreduje zig.

(2) Carinske mjere za zastitu prava zbog povrede ziga u vezi s
robom iz stava (1) tatka a) ovog ¢lana preduzimaju se u
sljede¢im carinski odobrenim postupanjima ili upotrebi (u
daljnjem tekstu: carinski postupak):

a) kada je roba prijavljena za carinski postupak:
provoza, stavljanja u slobodan promet, carinsko

skladi$tenje, unutarnju  obradu, obradu pod
carinskom kontrolom, vanjsku obradu i privremeni
uvoz,

b) kada je roba prijavljena za izvoz ili ponovni izvoz,

c¢) kada se u provodenju mjera carinskog nadzora u
skladu s carinskim propisima pronade roba koja se
unosi u ili iznosi iz carinskog podru¢ja Bosne i
Hercegovine (u daljnjem tekstu: BiH),

d) kada se roba smjesSta u slobodnu zonu ili slobodno
skladiste.

Clan 2.
(Roba kojom se povreduje zig)

U svrhu primjene ove Odluke, roba kojom se povreduje
zig smatra se roba koja je suprotno odredbama ¢l. 49. i 81.
Zakona o zigu proizvedena, odnosno obiljezena znakom koji je
zasti¢en zigom.

Clan 3.
(Izuzece od primjene)

Ova Odluka, u skladu sa ¢lanom 96. stav (6) Zakona o
Zigu, ne primjenjuje se na uvoz, tranzit ili izvoz robe u malim
koli¢inama namijenjenim za privatnu i nekomercijalnu
upotrebu, koje se unose ili iznose kao dio licnog prtljaga ili
$alju u malim posiljkama.

GLAVA II. ZAHTJEV 1 ODOBRENJE ZA
PREDUZIMANJE CARINSKIH MJERA ZA ZASTITU
PRAVA ZBOG POVREDE ZIGA

Clan 4.
(Lice koje moze traziti preduzimanje carinskih mjera i
zastupanje)

(1) Preduzimanje carinskih mjera za zaStitu prava zbog
povrede ziga moze traziti lice (fizicko ili pravno) koje je
nosilac iskljucivih prava prema Zakonu o zigu (u daljnjem
tekstu: nosilac prava), i to:

a) nosilac ziga - lice kome je, u skladu sa Zakonom o
Zigu, priznat i registriran Zzig,

b) sticalac prava - lice na koje je prenesen zig u skladu
sa Zakonom o zigu, i to za vrstu robe za koju je
prenesen Zig,

¢) ovlasteni korisnik prava - lice kojem je nosilac ziga,
ugovorom o licenci ili fransizi, u skladu sa Zakonom
o zigu, ustupio pravo koristenja ziga, i to za vrijeme
trajanja licence ili franSize za robu za koju se daje
licenca ili franSiza i ako prema obimu licence ili
franSize to lice moze traziti preduzimanje carinskih
mjera,

d) nosilac medunarodno registriranog ziga - lice koje je
nosilac medunarodno registriranog ziga koji je
zasti¢en i u BiH.

(2) Lice iz stava (1) ovog ¢lana, u postupku carinske zastite
prava zbog povrede ziga u skladu sa odredbama ove

Odluke, moze istupati samostalno ili putem zastupnika.

Clan 5.

(Zahtjev za preduzimanje carinskih mjera za zastitu prava zbog

povrede ziga)

(1) Zahtjev za preduzimanje carinskih mjera za zastitu prava
zbog povrede ziga (u daljnjem tekstu: zahtjev) podnosi se
Sredi$njem uredu UIO (u daljnjem tekstu: Sredisnji ured)
u pismenom obliku ili tehnikom obrade podataka
(elektronskom razmjenom podataka) ako to dopustaju
tehnicke mogucénosti i ako upotrebu takvog sistema odobri
UIO. Na podnosenje zahtjeva putem tehnike obrade
podataka, na odgovaraju¢i nacin primjenjuju se odredbe
carinskih propisa koje ureduju upotrebu sistema tehnike
obrade podataka.

(2) Zahtjev se podnosi u dva primjerka, na obrascu iz Priloga
1., koji je sastavni dio ove Odluke. Zahtjev mora da sadrzi
sve potrebne podatke, kako bi se omogucilo da roba koja
je u pitanju odmah bude prepoznata od strane carinskog
organa, a naro€ito sljedece:

a) podatke o podnosiocu zahtjeva i o nosiocu prava,
ako se ne radi o istom licu,

b) tacan i detaljan opis robe, koji carinskom organu
omogucava njenu identifikaciju,

c¢) dokaz o tome da je podnosilac zahtjeva, odnosno
lice koje je on ovlastio nosilac prava u vezi s
odnosnom robom,

d) dokaz o tome da je pravo vjerovatno povrijedeno,

e) 1ime i adresu kontakt osobe koju je odredio nosilac
prava,

f)  sve informacije koje nosilac prava moze imati, a
koje su specificne za vrstu ili nacin povrede
njegovog prava,

g) vremenski period u kojem se zahtijeva preduzimanje
carinskih mjera,

h)  druge raspolozive podatke koji su poznati nosiocu
prava, kao §to su:

1)  vrijednost originalne robe prije oporezivanja na
legalnom trzistu u BiH,

2) podaci o lokaciji robe i njenoj destinaciji,

3) podaci za identifikaciju posiljke ili pakovanja i
ambalaZe robe,

4) podaci o carinskom organu kojem ¢e, prema
ocekivanju, roba biti dopremljena (predocena),

5)  ocekivani datum dolaska ili odlaska posiljke,

6) podaci o sredstvu transporta,

7)  podaci o uvozniku, izvozniku, primaocu ili licu
koje je ovlasteno za raspolaganje robom,

8) zemlja ili zemlje proizvodnje, te putevi
prijevoza,

9) tehni¢ke i druge razlike izmedu originalne i
robe za koju se sumnja da povreduje zig.

Uz zahtjev se prilaze dokaz da je podnosilac zahtjeva

nosilac prava i druga potrebna dokumenta, i to kada

zahtjev podnosi:

a) nosilac ziga iz Clana 4. stav (1) taka a) ove Odluke:
rjeSenje o priznanju ziga, isprava o zigu, i izjava iz
¢lana 6. stav (1) ove Odluke,

b) sticalac prava iz ¢lana 4. stav (1) tacka b) ove
Odluke: rjeSenje o upisivanju prijenosa ziga u
odgovarajuci registar kod Instituta za intelektualnu
svojinu BiH (u daljnjem tekstu: Institut BiH),
ugovor o prijenosu prava ili druga isprava na osnovu
koje je donijeto navedeno rjesenje i izjava iz ¢lana 6.
stav (1) ove Odluke,

¢) ovlasteni korisnik prava iz ¢lana 4. stav (1) tacka c)
ove Odluke: rjeSenje o upisivanju ugovora o licenci
ili franSizi (ovisno od situacije) u odgovarajuéi
registar kod Instituta BiH, ugovor o licenci ili
fransizi na osnovu kojeg je donijeto navedeno
rjeSenje i izjava iz ¢lana 6. stav (1) ove Odluke,

d) nosilac medunarodno registriranog ziga iz ¢lana 4.
stav (1) tacka d) ove Odluke: dokaz da je nosilac
medunarodno registriranog ziga koji je zastien i u
BiH i izjava iz ¢lana 6. stav (1) ove Odluke.

Ako zahtjev u ime nosioca prava iz stava (3) ovog ¢lana

podnosi njegov zastupnik, uz zahtjev se mora priloziti i

punomo¢ o zastupanju u postupku carinske zastite, koja

mora biti ovjerena kod notara, osim u slucaju kada je
zastupnik advokat. Ako je u pitanju zastupanje nosioca
prava iz stava (3) tacka d) ovog ¢lana, uz zahtjev se
podnosi i izjava zastupnika iz ¢lana 6. stav (3) ove

Odluke.

Od podnosioca zahtjeva, ovisno od situacije, mogu se

zatraziti i dodatni podaci, ukljucujuéi i podatke o mjestu

izrade ili proizvodnje robe, distribucijskoj mrezi i

korisnicima licenci.

Uz zahtjev se moze dostaviti i uzorak robe koja je

predmet povrede ziga, kao i uzorak originalne robe,

fotografije i sli¢no.

Clan 6.
(Izjava nosioca prava)

Uz zahtjev se podnosi izjava nosioca prava koji je podnio
zahtjev, ovjerena kod notara. Izjavom, nosilac prava,
prihvata odgovornost za Stetu koja moze nastati licima
koja u€estvuju u nekom od carinskih postupaka navedenih
u ¢lanu 1. stav (2) ove Odluke, u slu¢aju kada su carinske
mjere koje su preduzete u skladu sa odredbama ove
Odluke prekinute usljed postupanja ili propusta nosioca
prava, ili ako se za odnosnu robu utvrdi da ne povreduje
pravo (zig).

Izjavom iz stava (1) ovog Cclana, nosilac prava se
obavezuje da ¢e snositi i sve troskove koji nastanu u vezi
sa smjestajem, Cuvanjem i odrzavanjem robe za koju su
preduzete carinske mjere za zastitu prava zbog povrede
ziga u skladu sa odredbama ove Odluke, kao i druge
troskove koji mogu nastati u skladu sa odredbama ove
Odluke.

Ako zahtjev u ime nosioca prava iz ¢lana 5. stav (3) tacka
d) ove Odluke podnosi njegov zastupnik, izjava iz stava
(1) ovog c¢lana, mora da sadrzi i klauzulu kojom taj
nosilac prava na zastupnika prenosi obavezu pla¢anja svih
troSkova koji proizilaze iz preduzimanja carinskih mjera u
skladu sa odredbama ove Odluke u njegovo ime. U tom
slucaju, uz zahtjev mora biti priloZena i izjava zastupnika
navedenog nosioca prava, ovjerena kod notara, kojom

zastupnik, u ime zastupanog nosioca prava, preuzima
obavezu placanja svih troskova koji proizilaze iz
preduzimanja carinskih mjera u skladu sa odredbama ove
Odluke.

(4) Izjava nosioca prava iz stava (1) ovog ¢lana podnosi se na
obrascu iz Priloga 2., a izjava zastupnika nosioca prava iz
stava (3) ovog ¢lana na obrascu iz Priloga 3., a koji prilozi
su sastavni dio ove Odluke.

Clan 7.
(Postupanje po zahtjevu)

(1) Ako podnijeti zahtjev sadrzi sve podatke i isprave
propisane ¢l. 5. 1 6. ove Odluke, odnosno ispunjava uvjete,
Sredis$nji ured odobrava provodenje zatrazenih carinskih
mjera za zaStitu prava zbog povrede ziga (odobrava
zahtjev), o cemu, u skracenom postupku, u vidu zabiljeske
na obrascu podnijetog zahtjeva (u oba primjerka), donosi
rjeSenje, nakon ¢ega jedan primjerak dostavlja podnosiocu
zahtjeva.

(2) Vremenski period na koji se, po zahtjevu nosioca prava,
moze odobriti provodenje carinskih mjera za zastitu prava
zbog povrede ziga, shodno ¢lanu 94. stav (2) tacka f)
Zakona o zigu, ne moze biti duzi od dvije godine od dana
podnosenja zahtjeva.

(3) U slucaju odbijanja zahtjeva, Sredi$nji ured o tome donosi
rjeSenje u pismenom obliku.

(4) U slucaju prestanka prava (npr. rjeSenje o priznanju ziga
proglaSeno je niStavim ili je zig prestao) ili drugih
promjena, nosilac prava obavezan je o promjeni
obavijestiti Sredi$nji ured, u roku od osam radnih dana od
dana nastanka promjene.

(5) Nosilac prava duzan je dostaviti sve dodatne podatke
potrebne za preduzimanje carinskih mjera za zastitu prava
zbog povrede ziga.

(6) U smislu ove Odluke kao radni dan smatra se radna
nedjelja od ponedjeljka do petka.

GLAVA III. PREDUZIMANJE CARINSKIH MJERA ZA
ZASTITU PRAVA ZBOG POVREDE ZIGA PO
ODOBRENOM ZAHTJEVU NOSIOCA PRAVA

Clan 8.
(Privremeno zadrzavanje robe po zahtjevu nosioca prava)

(1) Ako carinski organ, pri provodenju mjera carinskog
nadzora ili provjere robe, odnosno provodenju carinskog
postupka iz ¢lana 1. stav (2) ove Odluke, identifikuje robu
koja odgovara opisu robe navedenom u rjeSenju iz ¢lana
7. stav (1) ove Odluke (rjesenje na obrascu podnijetog
zahtjeva) a za koju postoji osnovana sumnja da se njome
povreduje zig, po potrebi i uz konsultacije sa nosiocem
prava, privremeno ¢e prekinuti daljnje provodenje
zahtijevanog carinskog postupka i obustaviti pustanje
odnosne robe, o ¢emu c¢e, bez odlaganja, obavijestiti
Sredi$nji ured.

(2) Nakon izvrSenog pregleda robe iz stava (1) ovog ¢lana i
sastavljanja zapisnika o utvrdenom stanju, nadlezni
carinski organ dostavlja SrediSnjem uredu pismenu
obavijest o toj robi.

(3) Na osnovu obavijesti iz stava (2) ovog ¢lana, a shodno
¢lanu 95. stav (1) Zakona o zigu, Sredisnji ured, odmah, u
pismenom obliku, donosi rjesenje o prekidu zahtijevanog
carinskog postupka i privremenom zadrzavanju robe do
okoncanja postupka privremenog zadrzavanja robe u
skladu sa ¢lanom 11. ove Odluke. Rjesenje se odmah
dostavlja nosiocu prava, uvozniku (licu na koje glase
robna dokumenta) i carinskom organu koji, na osnovu
rjesenja, privremeno zadrzava odnosnu robu.

U rjeSenju iz stava (3) ovog ¢lana navodi se naziv prava
za koje se smatra da je povrijedeno, stvarna ili
pretpostavljena vrsta robe, stvarna ili procijenjena koli¢ina
robe, zatim da se uvoznik robe, u roku od deset radnih
dana, odnosno tri radna dana u slucaju lako kvarljive robe
od dana privremenog zadrzavanja robe, moze pismeno
izjasniti o tome da li se radi o krivotvorenoj robi, odnosno
drugoj povredi prava u vezi ziga ili ne, te obaveza nosiocu
prava da, u roku iz ¢lana 10. ove Odluke, podnese dokaz o
podnijetoj tuzbi za utvrdivanje povrede ziga ili pismenu
izjavu uvoznika iz ¢lana 14. stav (3) tacka b) ove Odluke.
Ako uvoznik robe, u roku iz stava (4) ovog clana, ne
dostavi SrediSnjem uredu pismenu izjavu (u dva
primjerka) o tome da li se radi o krivotvorenoj robi,
odnosno drugoj povredi prava u vezi ziga ili ne, roba se,
na zahtjev nosioca prava, moze unistiti u skladu sa ¢lanom
14. ove Odluke.

Kada uvoznik robe, u roku iz stava (4) ovog ¢lana, dostavi
Sredi$njem uredu pismenu izjavu o tome da li se radi o
krivotvorenoj robi, odnosno drugoj povredi prava u vezi
ziga ili ne, Sredi$nji ured odmah o zaprimljenoj izjavi
obavjestava nosioca prava, uz koju obavijest dostavlja
zaprimljenu izjavu. Ukoliko, u roku iz stava (4) ovog
Clana, SrediSnji ured ne primi pismenu izjavu uvoznika
robe o tome da li se robom povreduje zig ili ne, o tome, po
proteku tri radna dana od isteka navedenog roka,
obavjestava nosioca prava.

U svrhe iz stava (1) ovog ¢lana i ¢lana 7. ove Odluke, uz
postivanje propisa koji se odnose na zastitu podataka i
obavezu  Cuvanja  profesionalne tajne, nadlezna
organizaciona jednica UIO ovlastena je na provodenje
svih propisanih radnji iz djelokruga svoga rada koje su
usmjerene na potvrdivanje elemenata opravdanosti sumnje
u povredu ziga, §to izmedu ostalog, ukljucuje provodenje
konsultacija sa predstavnikom nosioca prava (u pravilu sa
osobom zaduzenom za tehnicka i administrativna pitanja
iz zahtjeva, osobe iz polja 6. i 7. zahtjeva), uz provjeru
odredenih podataka uvidom u evidencije kojima raspolaze
(on-line dostupne baze podataka Instituta BiH, WIPO -
World Intellectual Property Organization - Svjetske
organizacije za intelektualnu svojinu i drugo).

Clan 9.

(Postupanje u vezi sa privremeno zadrzanom robom)
Carinski organ koji je, na osnovu rjeSenja iz ¢lana 8. stav
(3) ove Odluke, privremeno zadrzao robu, na zahtjev i o
trosku nosioca prava ili lica koje on ovlasti i uvoznika
robe, omogucit ¢e pod carinskim nadzorom pregled robe
koja je privremeno zadrzana po rjeSenju, fotografiranje i
uvid u podnesene isprave o unosu robe u carinsko
podrugje BiH ili iznosu robe iz tog podrucja, u obimu koji
je potreban za utvrdivanje njihovih zahtjeva i za
ostvarivanje  sudske zastite njihovih prava, wuz
obezbjedenje zastite povjerljivih podataka.

Prilikom pregleda privremeno zadrzane robe, carinski
organ ¢e, na izri¢it zahtjev nosioca prava, a iskljucivo u
svrhe analize, te da bi se olakSao daljnji postupak, uzeti
uzorke te robe i predati ih nosiocu prava. Analiza uzetih
uzoraka provodi se pod isklju¢ivom odgovornoséu i o
trosku nosioca prava. Ako to okolnosti dopustaju i ovisno
o primjeni ¢lana 14. ove Odluke, uzorci se moraju vratiti
nakon zavrSene analize, po moguénosti prije nego Sto se
privremeno zadrzana roba pusti u zahtijevani carinski
postupak. Primjerak zapisnika o uzimanju uzoraka,
carinski organ uruCuje nosiocu prava. Uz zapisnik o
uzimanju uzoraka obavezno se prilazu fotografije odnosne
robe, na ¢iju poledinu se upisuje datum i vrijeme uzimanja

uzoraka, broj i datum rjeSenja iz stava (1) ovog clana,
Sifra i potpis postupajuceg carinskog sluzbenika i stavlja
otisak sluzbenog pecata.

Ako je samo za jedan dio prijavljene robe postojala
opravdana sumnja da povreduje zig i donijeto je rjeSenje o
privremenom zadrzavanju te robe, za ostatak posiljke se, u
skladu sa carinskim propisima, provodi zahtijevani
carinski postupak.

Ako nosilac prava, u roku iz ¢lana 10. ove Odluke, ne
podnese dokaz o pokrenutom sudskom postupku za
utvrdivanje povrede ziga ili ne dode do primjene ¢lana 14.
ove Odluke, nadlezni carinski organ odobrava stavljanje
privremeno zadrzane robe u zahtijevani carinski postupak,
uz ispunjenje uvjeta propisanih za stavljanje odnosne robe
u taj postupak.

Sredis$nji ured, uz postivanje propisa koji se odnose na
zaStitu podataka i obavezu cuvanja profesionalne tajne,
obavijestit ¢e nosioca prava, na njegov zahtjev i ako je
poznato, o nazivu i adresi primaoca, posiljaoca, te o
porijeklu robe za koju se opravdano sumnja da povreduje
zig.

Nosilac prava koji je, shodno stavu (5) ovog clana,
obavijesten smije koristiti tu obavijest, odnosno podatke
iz te obavijesti samo u svrhu koja je odredena ¢l. 10. i 14.
ove Odluke. Ako drugim propisima nije drugacije
propisano, svako koriStenje obavijesti iz stava (5) ovog
¢lana suprotno svrsi odredenoj ¢l. 10. i 14. ove Odluke,
moze imati za posljedicu gradanskopravnu odgovornost
nosioca prava, te dovesti do ukidanja rjesenja iz ¢lana 7.
stav (1) ove Odluke.

Clan 10.

(Obavijest o podnosenju tuzbe)
Nosilac prava obavezan je, u roku od deset radnih dana od
dana prijema obavijesti iz ¢lana 8. stav (6) ove Odluke,
pismeno obavijestiti SrediS$nji ured da je u vezi sa
privremeno zadrzanom robom nadleznom sudu podnio
tuzbu za utvrdivanje povrede ziga, uz koju obavijest mora
biti prilozena kopija tuzbe sa dokazom o njenom
podnosenju sudu.
Ako posebne okolnosti to opravdavaju, SrediSnji ured
moze, na obrazlozeni zahtjev nosioca prava, produziti rok
iz stava (1) ovog cClana za daljih deset radnih dana.
Zahtjev za produzenje roka mora se podnijeti prije isteka
roka iz stava (1) ovog ¢lana.
U slucaju lako kvarljive robe za koju se sumnja da se
njome povreduje zig, rok iz stava (1) ovog ¢lana iznosi tri
radna dana, koji rok se ne moze produziti.

GLAVAV. OKONCANJE PRIVREMENOG
ZADRZAVANJA ROBE

Clan 11.
(Nacin okoncanja privremenog zadrzavanja robe)
Postupak privremenog zadrzavanja robe, koji je zapocet

donosenjem rjeSenja iz ¢lana 8. stav (3) ove Odluke, okoncava
se (prestaje) na jedan od sljede¢ih nacina:

a)  stavljanjem robe u zahtijevani carinski postupak, ako
nosilac prava nije, u roku iz ¢lana 10. ove Odluke,
pokrenuo sudski postupak za utvrdivanje povrede
ziga, ili je u tom roku pismeno obavijestio Sredi$nji
ured da u vezi sa privremeno zadrzanom robom ne
namjerava preduzimati mjere shodno odredbama ove
Odluke, ili nije doslo do primjene ¢lana 14. ove
Odluke,

b) donoSenjem Odluke o zapljeni robe do prijema
pravosnazne Odluke nadleznog suda, u skladu sa
¢lanom 13. ove Odluke,

¢) uniStenjem robe u skladu sa ¢lanom 14. ove Odluke.

Clan 12.
(Stavljanje privremeno zadrzane robe u zahtijevani carinski
postupak)

Ako nosilac prava, u roku iz ¢lana 10. ove Odluke, ne
pokrene sudski postupak za utvrdivanje povrede ziga ili je u
tom roku pismeno obavijestio SrediS$nji ured da u vezi sa
privremeno zadrzanom robom ne namjerava preduzimati mjere
shodno odredbama ove Odluke ili ako ne pokrene postupak za
unistenje robe u skladu sa ¢lanom 14. ove Odluke, prestaje
privremeno zadrzavanje robe. U tom slucaju, nadlezni carinski
organ, po dobijanju obavijesti o prestanku privremenog
zadrzavanja robe od SrediSnjeg ureda, odobrava stavljanje iste
u zahtijevani carinski postupak na osnovu podnijete carinske
prijave, uz ispunjenje uvjeta propisanih za stavljanje odnosne
robe u taj postupak.

Clan 13.
(Zapljena robe)

(1) Ako nosilac prava postupi u skladu sa ¢lanom 10. ove
Odluke, Sredi$nji ured, u roku od pet radnih dana od
prijema pismene obavijesti o podnoSenju tuzbe, sa
kopijom tuzbe i dokazom o njenom podnosenju sudu,
donosi rjesenje o zapljeni robe do prijema pravosnazne
Odluke nadleznog suda. Rjesenje se dostavlja nosiocu
prava, uvozniku robe i carinskom organu koji je, na
osnovu rjeSenja iz C¢lana 8. stav (3) ove Odluke,
privremeno zadrzao odnosnu robu. Ukoliko je rjeSenjem
zaplijenjena sva prijavljena roba, rjeSenjem se, ako je to
potrebno, moze ponistiti podnijeta carinska prijava.

(2) Robu zaplijenjenu po rjesenju iz stava (1) ovog clana
nosilac prava obavezan je, u roku od tri radna dana od
dana prijema rjeSenja, o svom trosku, staviti u postupak
carinskog  skladistenja shodno vazeéim carinskim
propisima i izmiriti sve troSkove nastale u vezi odnosne
robe od momenta slanja obavijesti iz ¢lana 8. stav (2) ove
Odluke do njenog stavljanja u postupak carinskog
skladistenja.

(3) Ako nosilac prava robu zaplijenjenu po rjeSenju iz stava
(1) ovog ¢lana ne stavi u postupak carinskog skladiStenja i
ne izmiri troskove u roku iz stava (2) ovog ¢lana, ili ako
ispuni samo jedan od navedenih kumulativnih uslova,
nadlezni carinski organ odobrava stavljanje zaplijenjene
robe u zahtijevani carinski postupak, uz ispunjenje ostalih
uvjeta propisanih za stavljanje odnosne robe u taj
postupak.

(4) Pravosnaznu odluku koju je nadlezni sud donio po tuzbi
nosioca prava za utvrdivanje povrede ziga, nosilac prava
obavezan je dostaviti SrediSnjem uredu u roku od osam
radnih dana od prijema takve Odluke.

(5) Ako pravosnaznom odlukom nadleznog suda nije
utvrdena povreda ziga, nadlezni carinski organ odobrava
stavljanje zaplijenjene robe u zahtijevani carinski
postupak, radi ¢ega, odmah po dobijanju navedene Odluke
od SrediSnjeg ureda, pismeno obavjeStava uvoznika da
robu moze staviti u zahtijevani carinski postupak, uz
ispunjenje ostalih uslova propisanih za stavljanje odnosne
robe u taj postupak.

(6) U slucaju iz stava (5) ovog ¢lana, datum koji treba da se
koristi s ciljem primjene svih propisa kojima se regulise
carinski postupak za koji je, nakon pravosnazne odluke
suda, zaplijenjena roba prijavljena je datum prihvatanja
carinske prijave za taj postupak od strane carinskog
organa.

Clan 14.

(UniStenje privremeno zadrzane robe po zahtjevu nosioca

prava)

Roba privremeno zadrzana po rjeSenju iz ¢lana 8. stav (3)

ove Odluke za koju postoji osnovana sumnja da se njome

povreduje zig, moze se, na zahtjev nosioca prava, u skladu
sa Clanom 95. stav (4) Zakona o zigu, oduzeti i unistiti

pod carinskim nadzorom, bez obaveze da se prethodno u

sudskom postupku utvrdi da li je povrijeden zig po

vaze¢im propisima.

Unis$tenje privremeno zadrzane robe, na zahtjev nosioca

prava, moze se odobriti pod sljede¢im uvjetima:

a) da je nosilac prava, u roku iz ¢lana 10. ove Odluke,
pismeno obavijestio Sredi$nji ured da roba
povreduje zig i da je uz tu obavijest dostavio
pismenu izjavu uvoznika iz stava (3) tacka b) ovog
¢lana,

b) da je uvoznik robe, u roku iz ¢lana 8. stav (4) ove
Odluke, dostavio Sredisnjem uredu pismenu izjavu o
tome da se radi o povredi ziga ili ako u tom roku ne
dostavi pismenu izjavu.

Zahtjev za uniStenje privremeno zadrZane robe podnosi se

Sredi$njem uredu, u roku iz ¢lana 10. ove Odluke. Uz

zahtjev, nosilac prava prilaze:

a) pismenu izjavu da se privremeno zadrzanom robom
povreduje zig, ovjerenu kod notara,

b) pismenu izjavu uvoznika da je saglasan sa
unistenjem privremeno zadrzane robe, ovjerenu kod
notara.

Smatra se da je saglasnost iz stava (3) tacka b) ovog ¢lana
data ako, u roku iz ¢lana 8. stav (4) ove Odluke, uvoznik
ne podnese prigovor protiv unistenja privremeno zadrzane
robe.
Ako uvoznik robe, u roku iz ¢lana 8. stav (4) ove Odluke,
Sredi$njem uredu podnese pismenu izjavu o tome da se ne
radi o povredi prava u vezi ziga, smatra se da nisu
ispunjeni uvjeti za uniStenje privremeno zadrzane robe u
skladu sa ovim ¢lanom.
Rjesenje po zahtjevu iz stava (3) ovog c¢lana donosi
Sredisnji ured i dostavlja ga podnosiocu zahtjeva,
uvozniku robe i nadleznom carinskom organu.
Prije uniStenja privremeno zadrzane robe, nadlezni
carinski organ moze, na zahtjev i o tro$ku nosioca prava
ili lica koje on ovlasti i uvoznika robe, omoguciti
uzimanje uzoraka predmetne robe u obimu koji je
potreban kao dokaz u sluCaju pokretanja sudskog
postupka. Uzeti uzorci robe predaju se na Cuvanje licu
koje je trazilo uzimanje uzoraka, uz potvrdu prijema,
kojem licu nadlezni carinski organ urucuje i primjerak
zapisnika o uzimanju uzoraka. Uz zapisnik o uzimanju
uzoraka obavezno se prilazu fotografije odnosne robe, na
¢iju poledinu se upisuje datum i vrijeme uzimanja
uzoraka, broj i datum rjeSenja iz stava (6) ovog Clana,
sifra i potpis postupajuceg carinskog sluzbenika i stavlja
otisak sluzbenog pecata.
Za uniStenje privremeno zadrzane robe odgovoran je
nosilac prava, koji i organizuje i snosi troskove unistenja
robe, $to ukljuCuje i pribavljanje svih saglasnosti ili
dozvola nadleznih organa potrebnih za unistenje odnosne
robe. O vremenu i mjestu uniStenja privremeno zadrzane
robe, nosilac prava duzan je blagovremeno obavijestiti
nadlezni carinski organ, ¢Ciji carinski sluzbenici
prisustvuju unistenju robe.

O uniStenju privremeno zadrzane robe, nosilac prava ili

lice koje uniStava robu, sacinjava zapisnik kojeg potpisuje

nosilac prava, carinski sluzbenici i ostala lica koja

prisustvuju uniStenju robe. Jedan primjerak zapisnika,
nosilac prava duzan je dostaviti i SrediSnjem uredu,
najkasnije u roku od tri radna dana po izvr§enom unistenju
robe.

(10) Unistenjem privremeno zadrzane robe u skladu sa ovim
¢lanom ne smiju nastati troSkovi na teret UIO, odnosno
drzave BiH.

GLAVA V. POSTUPANJE SA ZAPLIJENJENOM
ROBOM ZA KOJU JE UTVRDENO DA POVREDUJE
71G

Clan 15.
(Postupanje sa zaplijenjenom robom)

Roba zaplijenjena po rjeSenju iz ¢lana 13. stav (1) ove
Odluke za koju je, pravosnaznom odlukom nadleznog suda,
utvrdeno da povreduje zig ne moze biti:

a) pustena u slobodan promet,

b) iznijeta iz carinskog podruéja BiH,

c) izvezena, osim ako je uniStenje robe neophodno

obaviti u inostranstvu,

d) ponovno izvezena, osim ako je uniStenje robe

neophodno obaviti u inostranstvu,

e) stavljena u postupak obustave placanja ili postupak

sa ekonomskim u¢inkom,

f)  smjestena u slobodnu zonu ili slobodno skladiste.

Clan 16.
(Unistenje zaplijenjene robe)

(1) Za zaplijenjenu robu iz ¢lana 15. ove Odluke za koju je
pravosnaznom odlukom nadleznog suda utvrdeno da
povreduje zig, SrediS$nji ured, po sluzbenoj duznosti,
donosi rjesenje o njenom uniStenju, ako iz sudske odluke
ne proizilazi drugacije.

(2) Na postupak uniStenja zaplijenjene robe iz stava (1) ovog
Clana odgovarajuce primjenjuju se ¢lan 14. stav (8) do
(10) ove Odluke.

GLAVA VI. PREDUZIMANJE CARINSKIH MJERA ZA

ZASTITU PRAVA ZBOG POVREDE ZIGA PO

SLUZBENOJ DUZNOSTI

Clan 17.
(Pokretanje postupka po sluzbenoj duznosti)

(1) Ako carinski organ, pri provodenju mjera carinskog
nadzora ili provjere robe, odnosno provodenju carinskog
postupka iz ¢lana 1. stav (2) ove Odluke, a prije nego Sto
je zahtjev iz ¢lana 5. ove Odluke podnesen ili odobren,
utvrdi postojanje osnovane sumnje da se predmetnom
robom povreduje zig, tada ¢e, shodno ¢lanu 96. Zakona o
zigu, po sluzbenoj duznosti (ex officio) prekinuti dalje
provodenje zahtijevanog carinskog postupka i privremeno
zadrzati puStanje robe na rok od pet radnih dana, o ¢emu
¢e, bez odlaganja, obavijestiti SrediSnji ured.

(2) Na osnovu obavijesti iz stava (1) ovog ¢lana, a shodno
¢lanu 96. stav (2) Zakona o zigu, Sredisnji ured ¢e odmah,
ako je poznat, obavijestiti nosioca prava o privremenom
zadrzavanju pustanja robe po sluzbenoj duznosti, o sumnji
da se radi o povredi njegovog prava (ziga), te da u roku od
pet radnih dana od dana privremenog zadrzavanja
pustanja robe moze podnijeti zahtjev iz Clana 5. ove
Odluke. Primjerak obavijesti Sredi$nji ured dostavlja i
uvozniku robe i nadleznom carinskom organu.

(3) Ako Sredis$njem uredu nije poznat odnosni nosilac prava,
o tome odmah obavjeStava nadlezni carinski organ.
Nadlezni carinski organ, u tom slucaju, odobrava
stavljanje zadrzane robe u zahtijevani carinski postupak,
radi ¢ega, odmah pismeno obavjestava uvoznika da robu
moze staviti u zahtijevani carinski postupak, uz ispunjenje

ostalih uvjeta propisanih za stavljanje odnosne robe u taj
postupak.

Clan 18.
(Postupanje nosioca prava)

(1) Ako nosilac prava, u roku iz ¢lana 17. stav (2) ove
Odluke, podnese zahtjev iz ¢lana 5. ove Odluke, Sredi$nji
ured donosi rjeSenje o privremenom zadrzavanju robe do
donosenja rjesenja po zahtjevu.

(2) U rjeSenju iz stava (1) ovog ¢lana navodi se naziv prava
za koje se smatra da je povrijedeno, stvarna ili
pretpostavljena vrsta robe, stvarna ili procijenjena koli¢ina
robe, zatim da se uvoznik robe, u roku od deset radnih
dana, odnosno tri radna dana u slucaju lako kvarljive robe
od dana privremenog zadrzavanja robe, moZe pismeno
izjasniti o tome da li se radi o krivotvorenoj robi, odnosno
drugoj povredi prava u vezi ziga ili ne, te obaveza nosiocu
prava, ako njegov zahtjev bude odobren, da u roku iz
¢lana 10. ove Odluke, podnese dokaz o podnijetoj tuzbi za
utvrdivanje povrede prava na zig ili pismenu izjavu
uvoznika iz ¢lana 14. stav (3) tacka b) ove Odluke.

(3) Ako Sredisnji ured nosiocu prava odobri podnijeti zahtjev
iz ¢lana 5. ove Odluke, roba se, na osnovu rjesenja iz
stava (1) ovog Clana, privremeno zadrzava i za daljnjih
deset radnih dana, odnosno tri radna dana u slucaju lako
kvarljive robe od dana donoSenja rjesenja po zahtjevu. U
daljnjem postupku preduzimanja carinskih mjera za
zaStitu prava zbog povrede ziga po tom zahtjevu,
primjenjuju se odredbe ove Odluke koje ureduju
preduzimanje carinskih mjera za zaStitu prava zbog
povrede ziga po odobrenom zahtjevu nosioca prava.

(4) Ako nosilac prava, u roku iz ¢lana 17. stav (2) ove
Odluke, ne podnese zahtjev iz c¢lana 5. ove Odluke,
Sredi$nji ured nadleznom carinskom organu o tome
dostavlja pismenu obavijest. Nadlezni carinski organ, u
tom slucaju, odobrava stavljanje zadrzane robe u
zahtijevani carinski postupak po podnesenoj carinskoj
prijavi, uz ispunjenje ostalih uvjeta propisanih za
stavljanje odnosne robe u taj postupak, o ¢emu odmah
obavjestava uvoznika robe.

GLAVA VII. TROSKOVI I STETA

Clan 19.
(Troskovi i $teta)

(1) Troskove i eventualnu Stetu koja nastane u provodenju
ove Odluke, ni u kom slucaju, ne snosi UIO, odnosno
drzava BiH.

(2) Nosilac prava nema pravo na naknadu Stete od UIO,
odnosno drzave BiH ni u slucaju da roba za koju je
odobren njegov zahtjev iz ¢lana 5. ove Odluke nije
otkrivena od strane UIO, da je pustena ili da nije pokrenut
postupak za njeno zadrzavanje.

Clan 20.
(Troskovi i $teta koju snosi nosilac prava)

(1) Troskove i eventualnu Stetu koja nastane u vezi s robom
za koju su preduzete carinske mjere u skladu sa ovom
Odlukom snosi nosilac prava, osim u sluéaju iz ¢lana 21.
ove Odluke.

(2) Primjena stava (1) ovog ¢lana ne isklju¢uje pravo nosioca
prava da naknadu troskova i eventualne Stete koju je
snosio u skladu sa odredbama ove Odluke zahtijeva od
lica za koje se utvrdi da je njegovom robom povrijeden
zig.

Clan 21.
(Troskovi koje snosi uvoznik robe)
U slucaju iz ¢lana 17. stav (3) i ¢lana 18. stav (4) ove
Odluke troskove snosi uvoznik robe.

GLAVA VIII. OSTALE ODREDBE

Clan 22.
(Odnos prema drugim propisima i zalba)

(1) Primjena odredaba ove Odluke ne iskljucuje primjenu
drugih carinskih propisa koji ureduju provodenje mjera
carinskog nadzora i provjere robe, odnosno provodenje
carinskog postupka.

(2) Ako odredbama Zakona o carinskoj politici Bosne i
Hercegovine ("Sluzbeni glasnik BiH", br. 57/04, 51/06,
93/08 i 54/10) i odredbama ove Odluke nije drugacije
propisano, na postupak po odredbama ove Odluke
primjenjuju se odredbe Zakona o upravnom postupku
("Sluzbeni glasnik BiH", br. 29/02, 12/04, 88/07 i 93/09).

(3) Zalba ulozena na rjeSenje donijeto u provodenju ove
Odluke, shodno ¢lanu 7. Zakona o carinskoj politici
Bosne i Hercegovine, ne odlaze izvr$enje tog rjeSenja.

Clan 23.
(Evidencija i razmjena podataka)

(1) UIO ¢e, za potrebe primjene ove Odluke i izvjeStavanja,
uspostaviti 1 voditi odgovarajucu evidenciju o zahtjevima
nosioca prava iz ¢lana 5. ove Odluke i o carinskim
mjerama preduzetim u skladu sa ovom Odlukom.

(2) Institut BiH ili drugi nadlezni organ, za potrebe primjene
ove Odluke, duzan je UIO dostaviti ili omogu¢iti pristup

informacijama o registriranim nosiocima prava prema
Zakonu o zigu.

(3) UIO ¢e, na zahtjev Instituta BiH ili drugog nadleznog
organa, dostaviti podatke o kojima vodi evidenciju u
skladu sa stavom (1) ovog ¢lana.

GLAVA IX. PRIJELAZNE I ZAVRSNE ODREDBE

Clan 24.
(Postupak za zastitu prava zbog povrede ziga koji je u toku i
drugi postupak)

(1) Postupak preduzimanja carinskih mjera u vezi sa robom
kojom se povreduje zig pokrenut do dana pocetka
primjene Zakona o zigu okoncat ¢e se prema propisima po
kojima je pokrenut.

(2) Na postupak preduzimanja carinskih mjera u vezi sa
robom kojom se povreduje zig pokrenut nakon pocetka
primjene Zakona o zigu a koji nije okonc¢an do stupanja na
snagu ove Odluke, primjenjuje se ova Odluka.

(3) Zahtjev za preduzimanje carinskih mjera za zastitu prava
zbog povrede ziga podnesen prije stupanja na snagu ove
Odluke po kojem do stupanja na snagu ove Odluke nije
donijeto rjesenje, smatra se kao da nije ni podnesen.

Clan 25.
(Stupanje na snagu)
Ova Odluka stupa na snagu osmoga dana od dana
objavljivanja u "Sluzbenom glasniku BiH".
VM broj 58/12
23. februara 2012. godine
Sarajevo

Predsjedavajuci
Vije¢a ministara BiH
Vjekoslav Bevanda, s. r.

Prilog 1.

ZAHTJEV ZA PREDUZIMANJE CARINSKIH
MJERA ZA ZASTITU PRAVA ZBOG POVREDE ZIGA

1. Podaci o podnosiocu zahtjeva (nosilac prava u smislu fana 4. Odluke*) 2. Datum prijema zahtjeva
Ime/Naziv Dan/mjesec/godina: | |
Funkeija
Adresa ) ) .
Grad ZAHTJEV ZA PREDUZIMANJE CARINSKIH
“‘ ki broi MJERA ZA ZASTITU PRAVA ZBOG POVREDE ZIGA
I 1 broj
Driava 3. Zahtjev upudcen
1D broj
Telefon BOSNA I HERCEGOVINA
Mobilni telefon UPRAVA ZA INDIREKTNO OPOREZIVANIE
S SREDISNII URED
Fax broj
E-mail adresa
Internet adresa
4. Status podnosioca zahtjeva (prema danu 4. Odluke) 5. Podaci o zastupniku podnosioca zahtjeva (ako ga ima)**
[ Nosilac Ziga® Ime/ Naziv
Adresa
[ Sticalac prava® Grad
G 5 Postanski broj
[ Ovlaséeni korisnik prava Telefon
; : - Mobilni telefon
Nosil dunarod Sirove Ziga®
[] Nosilac medunarodno registrovanog Ziga Fax broj
E-mail adresa
Internet adresa
6. Ime i adresa | kt osobe nosi prava (ad ativna pitanja) 7. Ime i adresa kontakt osobe nosioca prava (tehnicka pitanja)
Telefon Telefon
Mobilni telefon Moaobilni telefon
Fax broj Fax broj
E-mail adresa E-mail adresa
Internet adresa Internet adresa
8. PriloZeni tehnic¢ki podaci o originalnoj robi:
[ Broj priloZenih isprava® O Broj priloZenih fotografija®
9, PriloZeni specifiéni podaci o vrsti ili nadinu povrede prava:
[ Broj priloZenih isprava® O Broj priloZenih fotografija®
10. Priloiene isprave koje potvrduju da podnosilac zahtjeva ima 11. PriloZena izjava u skladu sa ¢lanom 6. Odluke*

pravo na podnosenje zahtjeva u smislu élana 4. Odluke***:
[ 1zjava nosioca prava priloZena

O Broj prilozenih isprava® O Izjava zastupnika nosioca prava priloZena

12. Ostali podaci kojima nosilac prava raspolaie:

Zemlja'zemlje proizvodnje broj podnesenih isprava’ O
Putevi prijevoza broj podnesenih isprava® O
Tehnicke razlike izmedu originalne i robe za koju se sumnja da povreduje Zig: broj podnesenih isprava® O

Tarifna oznaka robe po CT:

Ostale korisne informacije 1 prilozi: broj podnesenih isprava® [}

Period za koji se traZi preduzimanje carinskih mjera: od do

Sve priloZene isprave uz zahtjev smatraju se sastavnim dijelom zahtjeva.

13. Datum popunjavanja obrasca zahtjeva
Mjesto: Potpis i peéat podnosioca®*

Dan/mjesec/godina:

14. ODLUKA UPRAVE ZA INDIREKTNO OPOREZIVANJE

[0 ZAHTJIEV SE ODOBRAVA

Broj gefenja:

Dan/mjesec/godina:

Mjesto:

[J Carinski organi postupace po ovom zahtjevu do:

Dan/mjesec/godina:

Potpis i pecat:

[0 ZAHTJEV SE ODBLIA

Broj rieSenja o odbijanju zahyeva:

Dan/mjesec/godina rjeSenja:

PrilaZe se rjeSenje o odbijanju zahtjeva,

Mjesto: Potpis i pecat:

Oznaéiti odgovarajuée polje.

Pogledati polje 10 (za dodatne informacije pogledati Objasnjenje za pop
cannskih mjera za zadtitu prava zbog povrede Ziga).

Upisati odgovarajuéi broj (broj podnesenih isprava), ako nema priloga upisati "0".

Odluka o sprovodenju carinskih mjera za zaStitu prava nosioca Ziga.

Ako nosilac prava podnosi zahtjev putem svog zastupnika, vz zahtjev mora biti priloZena punomoé o zastupanju,

ovjerena kod notara, osim u sluéaju kada je zastupnik advokat.

nEEEn - Za dodatne informacije pogledati Objasnjenje za popunjavanje obrasca zahtjeva za preduzimanje carinskih mjera za

zatitu prava zbog povrede Ziga.

javanje obrasca zahtjeva za preduzimanje

wan

naEEn

OBJASNJENJE ZA POPUNJAVANJE OBRASCA ZAHTIEVA ZA
PREDUZIMANJE CARINSKIH MJERA ZA ZASTITU PRAVA ZBOG POVREDE Z1GA

I - OBAVEZNI PODACT

Uz zahtjev za preduzimanje carinskih mjera za zadtitu prava zbog povrede Ziga (dalje: zahtjev) prilaZe se dokaz da je

podnosilac zahtjeva nosilac prava i druga potrebna dokumenta, i to kada zahtjev podnosi:

a) nosilac Ziga iz ¢lana 4. stav (1) tacka a) Odluke o sprovodenju carinskih mjera za zadtitu prava nosioca Ziga (dalje:
Odluka): rjedenje o priznanju Ziga, isprava o Zigu i izjava iz ¢lana 6. stav (1) Odluke.

b) sticalac prava iz ¢lana 4. stav (1) tacka b) Odluke: rjefenje o upisivanju prijenosa Ziga u odgovarajuéi registar kod Instituta

za intelektualnu svojinu Bosne i Hercegovine, ugovor o prijenosu prava ili druga isprava na temelju koje je donijeto navedeno

riesenje i izjava iz ¢lana 6. stav (1) Odluke,

¢) ovladteni korisnik prava iz ¢lana 4. stav (1) tacka ¢) Odluke: rjeSenje o upisivanju ugovora o licenei ili franizi (ovisno od

situacije) u odgovarajuéi registar kod Instituta za intelektualnu svojinu Bosne 1 Hercegovine, ugovor o licenci ili frandizi na

temelju kojeg je donijeto navedeno rjedenje i izjava iz élana 6. stav (1) Odluke.

d) nosilac medunarodno registriranog Ziga iz ¢lana 4. stav (3) Odluke: dokaz da je nosilac medunarodno registrriranog Ziga

11 - STA MORA SADRZAVATI ZAHTJEV

Mosilac prava moZe podnijeil zahijev kao preveniivinu mjeru iii ako ima razioga vjerovail da je njegovo iskijuivo pravo iz
Zakona o Zigu bilo povrijedeno ili da ¢e vjerovatno biti povrijedeno. Zahtjev mora sadrzavati sve potrebne informacije i
podatke kako bi nadleZni carinski organ mogao lako prepoznati odnosnu robu, a posebno:

- tatan i detaljan tehniéki opis robe,

- ime i adresu kontakt osobe koju je odredio nosilac prava,

- sve specifidne informacije koje nosilac prava moZe imati vezano za vrstu ili nadin povrede njegovog prava (Ziga),

- izjavu iz élana 6. Odluke i dokaz da je podnosilac zahtjeva nosilac prava u odnosu na predmetnu robu.

Zahtjev ne smije sadrzavati greske, brisanja, precrtane rijeéi ili druge promjene.

Nosilac prava, obavezno i bez odlaganja. mora vratiti potvrdu (dokaz) o prijemu pismena koje mu dostavi Uprava za
indirektno oporezivanje shodno odredbama Odluke (u slu¢aju postupanja na temelju zahtjeva nosioca prava ili ex officio).

U smislu Odluke, kao radni dan smatra se radna nedjelja od ponedjeljka do petka.

111 - PODNOSENJE ZAHTJEVA

Nosilae prava zahtjev podnosi SrediSnjem uredu Uprave za indirektno oporezivanje. u dva primjerka. taksiran propisanom
administrativnom taksom. RjeSenje po zahtjevu donosi se u roku od 30 dana od dana prijema urednog zahtjeva. Carinske
mjere za zadtitu prava zbog povrede Ziga mogu se odobriti za period koji ne moZe biti dui od dvije godine od dana
podnodenja zahtjeva.

IV - OBJASNJENJA ODREDENIH POLJA KOJA POPUNJAVA PODNOSILAC ZAHTJEVA
Polje 1: Podaci o podnosiocu zahtjeva, Ko moZe traziti preduzimanje carinskih mjera za zadtitu prava zbog povrede Ziga blize
je propisano ¢lanom 4. Odluke.

Polje 4: Status podnosioca zahtjeva (prema ¢lanu 4. Odluke). Oznaditi edgovarajuce polje.

Polje 6 i 7: U polje 6. unose se podaci o kontakt osobi podnosioca zahtjeva koja se bavi administrativnim pitanjima. Polje 7.
namijenjeno je za podatke o osobi koja je odgovorna za kontakt sa Upravom za indirekitno oporezivanje radi utvrdivanja
tehni¢kih pojedinosti u pogledu zadrzane robe. Osoba o kojoj je rjed mora biti lako dostupna u svako vrijeme.

Polja 8, 9 i 12: Polje 8. namijenjeno je za specifiéne 1 precizne podalke koji carinskom organu trebaju omoguéiti pravilno
prepoznavanje originalne robe, kao 1 za podatke koje nosilac prava moZze imati o vrsti i nadinu povrede prava (isprave,
fotografije. itd.). Podaci u zahtjevu trebaju biti $to obuhvatniji. kako bi carinskom organu omoguéili jednostavno i efikasno
prepoznavanje sumnjivih podiljki uz upotrebu sistema analize rizika.

U ova polja potrebno je upisati razlidite podatke radi obavijedtenosti carinskog organa o robi i vrstama moguéih prijevara.
Mogu se dostaviti dodatne pojedinosti. kao npr.: vrijednost originalne robe. mjesto gdje se roba nalazi ili predvideno odrediste
robe, podaci za identifikaciju podilike ili pakovanja i ambalaZe robe, ocekivani datum dolaska i odlaska podiljke, vrsta
prijevoznog sredstva, podaci o uvozniku, izvozniku, primaccu ili drzaocu robe.

Polje 11: Fizicko ili pravno lice navedeno u polju 1. zahtjeva mora, u svim slucajevima, biti lice koje ¢e pribaviti izjavu
predvidenu u polju 11. zahtjeva,

Polje 13: Potpisom u ovom polju, nosilac prava potvrduje prihvatanje uvjeta iz Odluke i svoje obaveze.

Prilog 2.

IZJAVA NOSIOCA PRAVA U SKLADU SA CLANOM 6. STAV (1) ODLUKE O
SPROVODENJU CARINSKIH MJERA ZA ZASTITU PRAVA NOSIOCA ZIGA*

(naziv i adresa)

kao nosilac iskljucivih prava 1z Zakona o Zigu 1 u smuslu ¢lana 4. Odluke o sprovodenju carinskih mjera za za3titu
prava nosioca Ziga (u daljnjem tekstu: Odluka), ovom izjavem, u skladu sa &lanom 6. Odluke, prihvatam
odgovornost za Stetu koja moZe nastati licima koja uéestvuju u nekom od carinskih postupaka iz ¢lana 1. stav (2)
Odluke, u slucaju prekida postupka pokrenutog shodno odredbama Odluke usljed mog postupanja ili propusta ili
u slu¢aju da se za odnosnu robu naknadno utvrdi da ne povreduje moje iskljucivo pravo (Zig).

Ovom izjavom se obavezujem da ¢u snositi 1 sve trofkove koji nastanu u vezi sa smjeStajem, Cuvanjem 1
odrzavanjem robe za koju su preduzete carinske mjere za zastitu prava zbog povrede Ziga u skladu sa odredbama
Odluke, kao 1 druge troskove koji mogu nastati u skladu sa odredbama Odluke.

Ovom izjavom potvrdujem da sam upoznat sa ¢lanom 9. Odluke 1 obavezujem se da ¢u o svim promjenama ili
prestanku mojih iskljucivih prava po osnovu Ziga bez odlaganje obavijestiti Sredisnji ured Uprave za indirektno
oporezivanje.

Ovom 1ZJavoIm Na SVOZ ZASIIPIIKA ...t ettt st s ettt oo acas
(podaci o zastupniku)

prenosim obavezu placanja, u moje ime, svih troskova koji proizilaze 1z preduzimanja carinskih mjera za zastitu
prava zbog povrede Ziga u skladu sa odredbama Odluke. **

MIESIOL oot e e e

Datum: ..oooooooovoi Lo 1200

Potpis 1 ovjera nosioca prava:

i - Izjava mora biti ovjerena kod notara

R Tekst oznaden pod "**" unosi se u ovu izjavu samo u sluéaju kada zahtjev za preduzimanje carinskih mjera za zaStitu
prava zbog povrede Ziga, u ime nosioca medunarodno registrovanog Ziga koji je zadtiéen i u Bosni i Hercegovini, podnosi
njegov zastupnik

Prilog 3.

IZJAVA ZASTUPNIKA NOSIOCA PRAVA U SKLADU SA CLANOM 6. STAV (3) ODLUKE
O PROVODENJU CARINSKIH MJERA ZA ZASTITU PRAVA NOSIOCA ZIGA*

(podaci o zastupniku)

kao zastupnik nosioca medunarodno registriranog #iga koji je zaticen 1 u Bosni i Hercegovini

(podaci o zastupanom nosiocu medunarodno registriranog Ziga)

PO PUNOIMBCL rrorrremmmrrmsrrmrere e e s (riETvs s TS S ST (TSR N ST S (S T e TR
preuzimam obavezu placanja, u ime zastupanog nosioca medunarodno registriranog Ziga, svih troskova koji
proizilaze iz preduzimanja carinskih mjera za zaStitu prava zbog povrede Ziga u skladu sa odredbama Odluke o
sprovodenju carinskih mjera za zaStitu prava nosioca Ziga.

MIESLO! oo e e e e

Datum: . e 4 1

Potpis i ovjera zastupnika nosioca prava:

T

= Izjava mora bit ovjerena kod notara,
Ova izjava zastupnika podnosi se samo u sluéaju kada zahtjev za preduzimanje carinskih mjera za zastitu prava zbog
povrede Ziga, u ime nosioca medunarodno registrovanog Ziga koji je zaStiCen i u Bosni i Hercegovini, podnosi njegov
zastupnik.



